
Gan y byddai Atlantic Array yn gallu cynhyrchu dros 100MW o 
drydan, mae’n cael ei ystyried yn Brosiect o Seilwaith Cenedlaethol 
ei Arwyddocâd. Felly, er mwyn cael caniatâd i adeiladu’r fferm wynt, 
bydd angen i RWE NRL wneud cais am Orchymyn Cydsynio Datblygu 
(GCD) gan y Comisiwn Cynllunio Seilwaith (CCS).

Mae newid ym mholisi’r Llywodraeth yn golygu y bydd yr Uned 
Cynllunio Seilwaith Mawr yn cymryd lle’r Comisiwn Cynllunio Seilwaith 
yng nghanol 2012. Yn unol â’r Uned Cynllunio Seilwaith Mawr, 
bydd y penderfyniad terfynol ar Brosiectau o Seilwaith Cenedlaethol 
eu Harwyddocâd yn cael ei wneud gan Yr Ysgrifennydd Gwladol. 
Bydd penderfyniad yn cael ei wneud yn unol â Datganiadau Polisi 
Cenedlaethol sy’n nodi polisi cynllunio mewn perthynas â seilwaith 
ynni, yn cynnwys gwynt yn y môr.

Mae rhan fach o brosiect Atlantic Array yn gorwedd yn nŵr Cymru 
yn hytrach na dŵr Lloegr, ac felly mae angen trwydded forol gan 
Lywodraeth Cynulliad Cymru. Bydd y CCS/Uned Cynllunio Seilwaith 
mawr a Llywodraeth Cynulliad Cymru yn ystyried argymhellion a wneir 
gan y Sefydliad Rheoli Morol – asiantaeth y llywodraeth sy’n darparu 
canllawiau manwl ar gynllunio morol. 

Ym mis Ebrill y llynedd cyflwynwyd Adroddiad Cwmpasu i’r CCS gyda 
manylion mesuriadau’r fferm wynt arfaethedig a’r prif nodweddion a 
allai fod o ddiddordeb amgylcheddol o fewn yr ardal hon. Gofynnodd 
y CCS am adborth ar yr Adroddiad Cwmpasu gan ymgynghoreion 
statudol. Roedd y rhain yn cynnwys cynghorau plwyf, tref a sir sy’n 
agos at ardal y fferm wynt, y safle posib ble bydd y ceblau yn dod i’r 
lan (y lanfa), llwybr posib y ceblau a lleoliad yr is-orsaf arfaethedig 

yn Alverdiscott. Fe ymatebodd RWE NRL i’r sefydliadau a gynigiodd 
sylwadau ar yr Adroddiad Cwmpasu.

Asesiad o Effaith Amgylcheddol 
Ers dechrau ar y broses o geisio hawliau datblygu ar gyfer y safle, 
rydym wedi bod yn casglu data sylfaen ar gyfer Asesiad o Effaith 
Amgylcheddol. Mae angen deallusrwydd da o’r safle a’i bwysigrwydd 
economaidd-gymdeithasol arnom er mwyn i ni allu asesu effaith posib 
y fferm wynt arfaethedig. 

Rydym wedi ymgymryd â rhaglen o arolygon ecolegol ar y tir ac yn 
y môr. Mae’r rhain yn canfod presenoldeb a lleoliad cynefinoedd 
a rhywogaethau. Fe wnaethom ymgysylltu gyda chyrff statudol 
cadwraeth natur a grwpiau amgylcheddol eraill, yn ogystal â grwpiau 
lleol sydd â diddordeb, ar sut a phryd y cynhaliwyd yr arolygon.

Yn ystod ein harolygon yn y môr rydym wedi casglu dwy flynedd o ddata 
ar adar yn y môr yn cynnwys arolygon yn seiliedig ar gwch ac arolygon 
o’r awyr, a blwyddyn o arolygon ar famaliaid morol, yn defnyddio 
cyfuniad o dechnegau arolygu. Rydym hefyd wedi casglu dros 10,000 
o oriau o fonitro acwstig parhaus ar famaliaid morol o angorfeydd 
sefydlog. Yn ogystal, rydym wedi cwblhau arolygon ar bysgod a 
rhywogaethau morol eraill sy’n byw ar, neu o fewn, gwely’r môr. 

Bydd data’r arolwg yn cael ei ddefnyddio ar y cyd gyda llenyddiaeth 
a ffynonellau data eraill i sefydlu ecoleg yr ardal. Yna bydd Asesiad 
o Effaith Amgylcheddol yn cael ei gwblhau. Bydd hwn yn gwerthuso 
sensitifrwydd yr amgylchedd i unrhyw effeithiau posib yn codi o 
adeiladu, gweithredu a datgomisiynu’r datblygiad arfaethedig.

Y broses caniatâd

Yn unol â Deddf Gynllunio 2008, mae cyfrifoldeb statudol ar RWE NRL 
i gynnal ymgynghoriad cyn gwneud cais fel rhan o’n cynnig. 

Mae grwpiau y mae’n rhaid i ni ymgynghori â nhw’n cynnwys 
awdurdodau lleol, rhestr sefydlog o gyrff cyhoeddus a rheoleiddio 
a’r rhai hynny sydd â diddordeb yn y tir sy’n cael ei effeithio gan y 
prosiect. Yn ogystal, rhaid i ni ymgynghori gyda’r gymuned leol. 

Rydym wedi cyhoeddi Datganiad o Ymgynghoriad Cymunedol 
sy’n egluro sut y byddwn yn ymgynghori gyda phobl leol ar ein 
cynlluniau i ddatblygu Fferm Wynt yn y Môr Atlantic Array. Mae  
copi o’r Datganiad o Ymgynghoriad Cymunedol ar ein gwefan  
www.npower-renewables.com/atlanticarray

Ym mis Medi 2011 byddwn yn dechrau ar gyfnod o ymgynghoriad 
cyhoeddus swyddogol a fydd yn parhau am 42 diwrnod. Yn ystod 
y cyfnod hwn byddwn yn ceisio barn ynglŷn â’r cynnig am Fferm 
Wynt yn y Môr Atlantic Array, yn cynnwys ffyrdd y gellir addasu neu 
wella’r cynlluniau.  

Yn ystod y cyfnod hwn bydd cyfres o ddogfennau’n cynnwys 
gwybodaeth am y prosiect ar gael a adwaenir fel Gwybodaeth 
Amgylcheddol Rhagarweiniol, sef set o ddogfennau sy’n cynnwys 
cynlluniau a mapiau i ddangos natur a lleoliad y fferm wynt yn y  
môr arfaethedig, ei seilwaith ar y tir a’r is-orsaf. Bydd hefyd yn 
cynnwys gwybodaeth o’r astudiaethau amgylcheddol yr ydym wedi 
bod yn eu cynnal. 

Bydd ein hymgynghoriad yn cynnwys cymysgedd o arddangosfeydd 
cyhoeddus, sesiynau briffio i randdeiliaid, datganiadau i’r wasg, a 
gwybodaeth yn cael ei gyhoeddi ar wefan y prosiect. 

Byddwn yn defnyddio adborth o’r ymgynghoriad cyhoeddus swyddogol 
i fireinio’r prosiect, a bydd ymatebion yn cael eu cynnwys mewn 
Adroddiad Ymgynghori a fydd yn llunio rhan o’n cais terfynol am 
ganiatâd cynllunio.

Mae’n ofynnol ein bod yn dangos trwy’r Adroddiad Ymgynghori ein bod 
wedi ystyried sylwadau gan y cyhoedd.

Sut allwch chi roi adborth ar ein cynlluniau? 
Mae RWE NRL hefyd yn croesawu adborth anffurfiol ar gynnig 
Atlantic Array y tu allan i’r ymgynghoriad cyhoeddus swyddogol.

Os hoffech gynnig adborth answyddogol, neu os oes gennych 
gwestiynau i’r tîm prosiect, cysylltwch â ni. Ceir manylion cyswllt isod. 

Ysgrifenwch atom: Atlantic Array Offshore Wind Farm, 
RWE Npower Renewables Limited, Auckland House,  
Lydiard Fields, Great Western Way, Swindon, SN5 8ZT

Ebost: atlanticarray@npowerrenewables.com

Gwefan: www.npower-renewables.com/atlanticarray

Mae’r ddogfen hon hefyd ar gael yn Saesneg. Gellir anfon cais at 
atatlanticarray@rwe.com neu Atlantic Array Offshore Wind Farm,  
RWE Npower Renewables Limited, Auckland House, Lydiard Fields, 
Great Western Way, Swindon, SN5 8ZT

Beth sy’n digwydd nesaf? 

Nodiadau

¹ Mae ynni y rhagwelir bydd yn cael ei gynhyrchu gan y cynnig yn tarddu’n defnyddio cyflymder gwynt tymor hir wedi ei gyfrifo gan fodelau meteorolegol yn cynnwys 
data tywydd hanesyddol wedi ei gael gan systemau mesur ar dir ac yn yr awyr a lloeren. Mae hyn yn galluogi cyfrifo amcan o’r ynni blynyddol cyfartalog a gynhyrchir 
ar y safle’n seiliedig ar 250 tyrbin, pob un â gallu cynhyrchu cyfradd 6.15 MW. Fe all y ffigyrau ar faint o ynni sy’n debygol o gael ei gipio ac felly’r nifer o gartrefi fydd 
yn derbyn yr ynni hwnnw a faint o allyriadau carbon sy’n cael eu harbed, newid wrth i ddata pellach gael ei gasglu.”
Mae cartrefi cyfwerth sy’n cael eu cyflenwi’n seiliedig ar ddefnydd blynyddol o drydan o 4700 kWh i bob cartref . Caiff y ffigwr hwn ei gefnogi gan ddata defnydd trydan 
domestig diweddar sydd ar gael gan The Digest of UK Energy Statistics ac mae amcangyfrifon a rhagamcanion gan Awdurdod Ystadegau’r DU.
² Daw ystadegau defnydd trydan rhanbarthol a lleol o ddogfen Tueddiadau Ynni Rhagfyr 2008 Yr Adran Ynni a Newid Hinsawdd.

